
QORTI TAL-MAGISTRATI (MALTA)
MAGISTRAT DR.
FRANCESCO DEPASQUALE

Seduta tal-11 ta' Lulju, 2014
Rikors Numru. 133/2014

Valletta Freight Services (Shipping) Limited (C 20446)

u

David Jones (ID 725243 M)

Vs

Registratur tal-Kumpanniji

II-Qorti:-

Qrati tal-Gustizzja

Rat ir-rikors ipprezentat fir-registru ta’ din il-Qorti nhar I-14 ta’ April 2013 fejn ir-
rikorrenti ippremettew illi huwa gie nnotifikat permezz ta’ ittra ufficjali, datata 13 ta’
Marzu, 2014, sabiex ihallas I-ammont pretiz ta’ €2602.23 (elfejn sitt mija u zewgt
euro u tlieta u ghoxrin centezmu) bhala penali amministrattiva imposta taht art
427(4) tal-Att dwar il-Kumpanniji;

Illi dan l-ammont mhux dovut skont il-ligi in vista tal-fatt li I-esponent jinsab fil-
process li jirregolarizza |-posizzjoni tieghu tramite s-socjeta’” KPMG, fejn, skont,
informazzjoni moghtija lilu mill istess socjeta’ KPMG, I-ammont indikat bhala penali,
m’huwiex dovut, anke ghaliex il-mod li bih tali penali gew ikkwantifikati m’huwiex
korrett oltre milli m"huwiex minnu li I-esponent gatt ircieva ebda avviz jew pre avviz
f'dan ir-rigward oltre dikjarazzjoni li, konsegwentement, I-ittra ufficjali surreferita ma
tikkostitwixxix titolu ezekuttiv fil-konfront tal-esponent;

Ghaldagstant |-esponent jitlob bir-rispett illi dina |-Qorti toghgobha tordna lill-
intimat jiddesisti milli jipprocedi kontra I-esponent.

Rat ir-risposta tar-Registratur tal-Kumpanniji ippresentata fit 23 ta’ Mejju 2014 fejn,
fost I-eccezzjonijiet minnu imressqa, ressaq diversi eccezjonijiet preliminari li ser jigu
kkunsidrati minn dina |-Qorti.

Illi tali eccezzjonijiet preliminari jinkludu, inter alia, illi ir-rikors odjern huwa null
ghaliex skont I-Artikolu 401(14) tal-Kapitolu 386 tal-Ligijiet ta’ Malta r-rikors ghandu
jkun guramentat u ai termini tal-Artikolu 174(1)(a) tal-Kapitolu 12 tal-Ligijiet ta’
Malta, l-isem tal-Qorti mhux komplut; Ir-rikors huwa null ukoll ghax, ai termini tal-
Artikolu 174(1)(b) tal-Kapitolu 12 tal-Ligijiet ta’ Malta ir-rikors jongos milli jispecifika
f'liema kapacita’ qed jibbaza t-talbiet tieghu David Jones

u ai termini tal-Artikolu 174(2)(c) tal-Kapitolu 12 tal-Ligijiet ta’ Malta ir-rikors jongos
milli jaghti indikazzjoni xierga u shiha tal-post ta’ residenza jew tan-negozju tal-atturi
u l-indirizz professjonali tal-avukat u, jew tal-prokuratur legali taghhom;

i finalment, l-intimat jghid illi r-rikors huwa null ghax ai termini ta’ Artikolu 178 r-
rikors kellu jkun iffirmat minn avukat u, a tenur ta’ I- Artikolu 401(6) tal-Kapitolu 386

tal-Ligijiet ta’ Malta jipprovdi illi “ir-rikors ghandu, taht piena ta’ nullita’, jghid b’mod
car u fil-qosor ix-xorta tal-oggezzjoni, I-fatti li minnhom inqalghet I-oggezzjoni, ir-
ragunijiet ghaliex dik l-oggezzjoni ghandha tkun milqugha, u t-talba li I-penali ma
tkunx dovuta skont il-ligi jew tkun dovuta skont il-ligi fammont izghar”. Ir-rikors
odjern ma jipprovdix ghal hafna minn dawn ir-rikweziti mehtiega skont il-ligi u dan
kif ser jigi spjegat hawn taht.

Rat il-verbal tal-Qorti datat 2 ta’ Gunju 2014 fejn saret referenza ghal-kawza fl-istess
ismijiet u fug meritu identitku li kienet qed tigi kkunsidrata dwar kwistjoni ta’
kompetenza tal-Qorti odjerna.

Rat illi fil-11 ta’ Gunju 2014, f'’kawza fl-istess ismijiet izda relatata ma’ Ittra Ufficjali
differenti, il-Qorti tal-Magistrati ddikjarat illi hija inkompetenti ‘ratione materiae’
sabiex tiehu konjizzjoni ta’ dawk il-proceduri.

Rat illi fit 13 ta’ Gunju 2014 din il-Qorti iddiferit il-kawza sabiex ir-rikorrenti
jirregolaw ruhhom.

Rat illi fit 23 ta’ Gunju 2014 ir-rikorrenti infurmaw lill-Qorti illi kienu ghadhom qed
jirregolaw ruhhom u fit-30 ta’ Gunju 2014 il-Qorti ddifferiet il-kawza odjerna ghas-
sentenza fuq l-eccezzjoni preliminari imgajjma minn dina I-Qorti ta’ inkompetenza.

Ikkunsidrat

Dina il-Qorti tikkondividi pjenament ir-ragunament maghmul mill-Qorti tal-Magistrati
fil-kawza ‘Valfracht Shipping Co Limited u David Jones vs Registratur tal-Kumpanniji’
(Avviz nru 132/14) deciz fil 11 ta’ Gunju 2014.

Dana gieghed jinghad ghax il-proceduri odjerni, ghalkemm mhux indikati b’mod car
fir-rikors promotur, sar a tenur ta’ I-Artikolu 401 tal-Kap 386 li huwa I-Att dwar il-
Kumpanniji.

A tenur ta’ I-Artikolu 2 tal-Kap 386, kwalsiasi referenza ghal ‘Qorti’ fil-Kap 386
ghandha tinftiehem illi ged taghmel referenza ghal ‘Qorti Civili, Prim Awla’.

Illi, apparti minn hekk, fis-subartikolu 14 tal-Artikolu 401, jigi indikat bl-aktar mod car
illi d-disposizzjonijiet applikabbli ghall Prim Awla tal-Qorti Civili ghandhom japplikaw
ghall kull azzjoni bhal dik intavolata quddiem dina I-Qorti.

Ghalhekk, johrog car li I-azzjoni odjerna kellha tigi intavolata quddiem il-Prim Awla,
Qorti Civili, illi hija I-Qorti kompetenti sabiex tisma tali tip ta’ kazijijet u mhux il-Qorti
odjerna.

Konkluzjoni

Ghal dawn il-motivi, il-Qorti tiddikjara li hija inkompetenti ratione materiae milli
tkompli tiehu konjizzjoni ta’ dawn il-proceduri, u filwaqt li tastjeni milli tkompli tiehu
konjizzjoni taghhom, tordna I-kancellament taghhom minn fugq il-lista taghha.

L-ispejjez ta’ dawn il-proceduri ghandhom jigu supportati mir-rikorrenti.

< Sentenza Finali >

